
 

 

 

 

 

 

 

 

 

 

 

 

 

 

 

 

 

  

 

 

 

 

 

 

î³íáõßÇ Ã»ÙÇ ¿É. å³ñµ»ñ³Ï³Ý 

     ²Ûë Ñ³Ù³ñáõÙ.   

 ¸ñí³·Ý»ñ î³ÐáõÛëÇ ÏÛ³ÝùÇó 

 Ô³½³ñáëÇ Ñ³ñáõÃÛáõÝÁ 

 Ì³ÕÏ³½³ñ¹Á î³ÐáõÛëáõÙ 

 êµ. ¶ÇñùÁ í»ñ³åñ»Éáí. ²í³· Þ³µ³Ã 

 Ð³ñáõÃÛ³Ý ²í»ïÇë î³ÐáõÛëÇó ³ßË³ñÑÇÝ 

 « î³íáõß – î³ÐáõÛë». µ³Ý³ëï»ÕÍáõÃÛáõÝ 

 

 

  



 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ææºì²ÜàôØ ¾ð ´²Ü²êîºÔÌ 

 Ê²âÆÎ Ø²ÜàôÎÚ²ÜÀ 

«Բարձունքը մերն է, տղերքը` 

չկան». սահմանապահ տավուշեցուն 

քաջ ծանոթ է այս խոսքից առկայծող 

հաղթանակն ու ցավը: Ապրիլի 4-ին 

Տավուշում էր այս, ինչպես նաև բա-

զում այլ հոգեցունց տողերի հեղի-

նակ Խաչիկ Մանուկյանը: 

 

 

 

 

 
 

Առաջնորդ Սրբազանի ուղեկցու-

թյամբ պարոն Մանուկյանը ծանո-

թացավ օրեցօր վեր խոյացող առաջ-

նորդարանի շինարարական աշխա-

տանքներին, հանդիպեց մարզպետ 

Հայկ Չոբանյանի հետ: Հաջորդիվ 

բանաստեղծը ներկա գտնվեց ԵՊՀ 

Իջևանի մասնաճյուղի գրադարա-

նում իր իսկ գրական գործունեու-

թյանը նվիրված  ցերեկույթին,  զրու- 

 

ցեց  ուսանողադասախոսա-

կան կազմի հետ, ընթերցեց 

իր գործերից մի քանիսը: 

Բագրատ Սրբազանը նշեց. 

«Խաչիկ Մանուկյանի ար-

յունն ու գրիչը նույն գույնն 

ունեն. նրա կյանքը և ապ-

րումները, զգացումներն ու 

մտածումները մշտապես ար-

տացոլվել են ստեղծագործու-

թյունների մեջ»: 

Այնուհետև պարոն Մա-

նուկյանը եղավ նաև «Արևիկ» 

սոցիալ-կրթական կենտ-

րոնում, իր բանաստեղծու-

թյուններից մի քանիսը կար-

դաց կերպարվեստի խմբակի 

երեխաների համար: Տավու-

շի լեռները կարծես արձա-

գանքում էին բանաստեղծի 

խոսքերին: 



 

 

 

 

 

 

 

  

 

 

 

 

 

 

 

 

  

 

 

 

 

 

 

 

Ամփոփվեց Տավուշի թեմի կիրակ-

նօրյա դպրոցների միջև անցկացվող 

մրցույթ-վիկտորինայի առաջին փու-

լը: Անցյալ տարվա համեմատու-

թյամբ առաջընթացն ակնհայտ էր. 

բոլոր տարածաշրջաններում կային 

մի քանի թիմեր, որոնք կարողացան 

անթերի պատասխանել բոլոր հար-

ցերին: Ժյուրիի որոշմամբ այդ բոլոր 

թիմերն անցան հաջորդ փուլ: Եզրա-

փակիչ փուլում մրցելու են հետևյալ 

թիմերը. Բերդ, Մովսես, Նավուր, Նո-

րաշեն, Վերին Ծաղկավան, Տավուշ, 

Իջևան. «Լուսի Պողոսյան», Իջևան. 

թիվ 5, Ներքին Ծաղկավան, Սարի-

գյուղ, Սևքար, Այրում, Լճկաձոր, Ջու-

ջևան, Գոշ, Դիլիջան «Լույս ման-

կանց»: Շնորհավորում ենք և մաղ-

թում հետագա հաջողություններ: 

Տավուշի թեմում գործում են 43 կի-

րակնօրյա դպրոցներ, «Լույս Ման-

կանց» և 2 սոցիալ-կրթական կենտ-

րոններ, որոնցում 80 ուսուցիչներ են 

դասավանդում: Աշակերտների թիվն 

անցնում է 2000-ից: Պատասխանա-

տու և համակարգող՝ Վ. Բալասյան: 

 

²ì²ðîìºò ìÆÎîàðÆÜ²ÚÆ 

²è²æÆÜ öàôÈÀ 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

²äðÆÈÆ 7.  

Ø²ÚðàôÂÚ²Ü ÊàðÐàôð¸ 

 Ապրիլի 7-ը Հայ Առաքելական Եկե-

ղեցում Սբ. Մարիամ Աստվածածնի 

Ավետման տոնն է: 1995 թ. սկսած այն 

պետականորեն ճանաչվել է նաև 

Մայրության և գեղեցկության տոն: 

Այս առիթով Տավուշում կազմակերպ-

վեցին մի շարք միջոցառումներ, մա-

տուցվեցին Պատարագներ: 

Ապրիլի 5-ին Տավուշի տարածա-

շրջանային պետական քոլեջի սանե-

րի կողմից կազմակերպվեց այս խոր-

հըրդին նվիրված միջոցառում, որին 

ներկա էին Բագրատ Սրբազանը, Ի-

ջևանի համայնքապետարանի աշ-

խատակիցներ, մանկավարժներ, ծը-

նողներ, հյուրեր: 

Ապրիլի 6-ի երեկոյան Ոսկեպարի 

Սբ. Աստվածածին եկեղեցում կա-

տարվեց Երեկոյան կիրակնամտից 

ժամերգություն, նախատոնակ: Սահ-

մանապահ այս եկեղեցում Սրբա-

զանը նշեց. «Աստվածածինը ևս սահ-

մանապահ է. երկնքի ու երկրի սահ-

մանապահն է, երկինքն ու երկիրը 

ամփոփողն է և հաշտեցնողը»: 



 

 

 

 

 

 

 

 

 

 

 

 

 

 

 

 

 

 

 

 

 

 

 

Արդեն Ապրիլի 7-ի առավոտյան 

Սրբազանը հրապարակեց իր շնոր-

հավորական ուղերձը, որում մասնա-

վորապես ասվում էր. «Աստվածա-

մայրը մարդկության համահավաք 

կերպարը և ընծան է մատուցված 

Աստծուն՝ Արարչի և արարածի հա-

մագործակցության կատարելատիպը 

և հանդիպման սահմանակետը: Այդ 

հանդիպումը պտղավորեց աշխարհի 

Փրկչին և սահմանեց մարդկության 

նոր ընթացքը»: 

Տավուշի մարզպետարանում տոնը 

նշանավորվեց «Գարնանային զար-

թոնք» խորագիրը կրող տոնական 

միջոցառմամբ: Ներկա էին Տավուշի 

թեմի առաջնորդը և մարզպետ Հայկ 

Չոբանյանը: Բագրատ Սրբազանն ու 

պարոն Չոբանյանը մասնակցեցին 

նաև Բերդավանում կազմակերպված 

միջոցառմանը, որին իրենց մասնակ-

ցությունը բերեցին նաև Վիրահայոց 

թեմի հովանու ներքո գործող՝ Թբի-

լիսիի «Հայարտուն» կրթամշակու-

թային և երիտասարդության կենտ-

րոնի «Տարոն» ազգագրական երգի-

պարի երիտասարդական համույթի 

սաները: 



 

 

 

 

 

 

 

 

 

 

 

 

 

 

 

 

 

 

 

 

 

 

 

Տոնի առիթով Գոշավանքում պա-

տարագեց նորանշանակ վանահայր 

Տեր Թադեոս քահանա Թադևոսյանը: 

Առաջնորդ սրբազանն իր քարոզում 

ողջունեց Տեր հորը, ապա անդրա-

դարձավ օրվա խորհրդին. Ավետման 

տոնը զուգադիպել էր Գալստյան կի-

րակիի հետ, միահյուսվել էին Քրիս-

տոսի առաջին Գալստյան ավետիսն 

ու երկրորդ Գալստյան սպասումը. 

«Մայրությունը վեհագույն արժեք է: 

Մենք չենք ասում «վերարտադրողա-

կանություն»: Կինը վերարտադրող չէ: 

Կինը, մայրության կոչումն ունենա-

լով, համաարարչակից է Աստծուն»,- 

ասաց Բագրատ Սրբազանը:  

«…Այսօր աղջնակ Մարիամի 

վճռական ու հերոսական ԱՅՈ-ն նրան 

դարձրեց Աստվածամայր, իսկ ինձ և ձեզ 

պարգևեց մեր Փրկչին: Առանց այդ ԱՅՈ-

ի մենք զրկված կլինեինք մեր Ստեղ-

ծողին որպես մեր Ընկերն ու Բարեկամը, 

Եղբայրն ու Հերոսը տեսնելու հնարավո-

րությունից: Թող ձեր ԱՅՈ-ն ևս ձեր 

ընտանիքներում և մեր հասարակու-

թյան մեջ դառնա փրկության առիթ ու 

ճանապարհ, որի միջոցով բազմաթիվ 

հոգիներ կգտնեն իրենց 

խաղաղությունը»: 

 

 



 

Ô ² ¼ ² ð à ê Æ   
Ð ² ð àô Â Ú ² Ü  Ø ² ê Æ Ü  

 

Այսօր գոլով ի Բեթանիա՝ 
 քո ամենազօր հրամանաւդ  

ձայնեցեր Ղազարու և դողացաւ մահ,  
դժոխք պարտեցաւ,  

ապականութիւն լուծաւ.  
կենդանարար Քրիստոս, կեցո զմեզ:  

 

Առաջին դարի վերջում Էգեյան ծովի ափին Հովհաննես ավե-

տարանիչը հիշում, խորհում ու գրում է Ղազարոսի հարության 

պատմությունը: Հրաշափառ այս միջադեպը, սակայն, ծանոթ էր 

ժամանակի քրիստոնյաներին, որոնք, դատելով սբ. Հովհան Ոս-

կեբերանի՝ Ղազարոսի մասին 

առաջին ճառից, ուխտավորա-

բար գալիս էին աղոթելու հարու-

թյան լույսով օծված 2 գերեզման-

ներում, որոնք այժմ ո՛չ թե մահ-

վան, այլ կյանքի խորհրդանիշ են 

դարձել: «Եվ մի հիվանդ կար՝ 

Ղազարոսը, Բեթանիայից՝ Մա-

րիամի և նրա քույր Մարթայի 

գյուղից,- պատմում է ավետա-

րանիչը:- Սա այն Մարիամն էր, 

որ յուղով օծեց Տիրոջը և իր 

մազերով մաքրեց նրա ոտքերը: 

Եվ սրա եղբայր Ղազարոսն էր հիվանդ» (Հովհ. 11:1-2):   

Բեթանիան Երուսաղեմից մոտ 3 կմ հեռավորության վրա 

գտնվող բնակավայր էր, որ դարեր անց, ի հիշատակ  այս  իրողութ- 

 

 
 



 

յան, Լազարիոն, ապա Էլ-Ազարիե կոչվեց: Քրիստոս, իմանալով իր 

բարեկամ Ղազարոսի մահվան մասին, որոշում է գալ և արթնացնել 

նրան: Ավետարանական պատումը հաջորդիվ ներկայացնում է 

առաքյալների զարմանքն ու վախը, Թովմասի արիասիրտ և 

անձնվեր հորդորը՝ եթե հրեաները սպանելու են Տիրոջը, ուրեմն՝ 

«եկե՛ք մենք էլ գնանք, որ նրա հետ մեռնենք», ապա թաղված 

Ղազարոսի գերեզմանի մոտ Մարիամի ու Մարթայի սուգը, նրանց 

հույսն ու հավատքը, ներկաների կասկածն ու հանդիմանությունը 

Քրիստոսի հանդեպ, Տիրոջ արտասուքը, աղոթքն ու կոչը. «Ղա-

զարո՛ս, վե՛ր կաց, դո՛ւրս արի» (Տե՛ս Հովհ. 11:1-44). կոչ, որով 

սքանչանում է շարականագիրը՝ ասելով. «Յաստուածային ձայնէ 

գոչմանն սարսեցին դողալով դժոխք, և երիզապինդ մեռեալն 

զգեցաւ զանմահութիւն»:  

Ղազարոս նշանակում է «Աստված ինձ օգնեց»: Եվ իրապես՝ 

Աստված օգնեց իր ընկերոջը, ով դուրս եկավ գերեզմանից և ներ-

կաներից շատերը «տեսնելով նրան առավել գեղեցկատեսիլ քան 

նախկինում էր, փառավորեցին Իսրայելի Տեր Աստծուն և հավա-

տացին, որ Հիսուս Աստծո Որդին է» (սբ. Եպիփան Կիպրացի): 

Ըստ ավանդության՝ իր հարությունից հետո Ղազարոսն ապրեց 

ևս 30 տարի, բայց նրա հետագագա գործունեության մասին կար-

ծիքները տարամիտվում են: Ուղղափառ ավանդությունը հաղոր-

դում է, որ Երուսաղեմում սբ. Ստեփանոսի նահատակությամբ 

սկիզբ առած քրիստոնյաների հալածանքների ժամանակ Ղազա-

րոսը տեղափոխվել է Կիպրոս և դարձել տեղի առաջին եպիս-

կոպոսը: Գործք Առաքելոցում կարդում ենք, որ Պողոս առաքյալն 

իր առաջին քարոզչական ճանապարհորդության (46-47 թթ.) ըն-

թացքում անցնում է Սելևկիայով, ապա նավարկում դեպի Կիպրոս 

(Գործք 13): Հավանական է, որ Պողոսն ու նրան ուղեկցող 

Բառնաբասը այստեղ հանդիպել են Ղազարոսին:  

Երբ Անտիոքում Պողոսի և Բառնաբասի միջև գժտություն է 

առաջանում, նրանք բաժանվում են. Պողոսը Շիղայի հետ սկսում է  

 

 



 

իր քարոզչական երկրորդ ճանապարհորդությունը (49-52 թթ., 

Գործք 15:36-41), իսկ Բառնաբասը, Մարկոսին վերցնելով, նավար-

կում է դեպի Կիպրոս, և հենց նրա կողմից էլ Ղազարոսը եպիս-

կոպոսական ձեռնադրություն է ստանում:   

Այն ավանդությունը, ըստ որի սբ. Մարիամ Աստվածածինն այ-

ցելել է հունական Աթոս կղզի, այստեղ վանք հիմնել, հետդարձի 

ճանապարհին այցելել Ղազարոսին և նվիրել նրան իր ձեռքերով 

պատրաստած եմիփորոնը, ավելի ուշ է առաջացել, քանի որ առա-

ջին դարում եմիփորոնը դեռևս եպիսկոպոսի հանդերձանքի մաս 

չէր կազմում: Իսկ Կաթոլիկ եկեղեցին որդեգրել է մեկ այլ ավանդու-

թյուն, ըստ որի Ղազարոսն իր քույրերի հետ ուղևորվել է դեպի 

Գաղատիա, ապա դարձել Մարսել քաղաքի առաջին եպիսկոպոսը:   

Ղազարոսի մասունքների հետ կապված մեր տեղեկություններն 

արդեն պատմական են և միանշանակ: Բյուզանդիայի Հայկական 

հարստության ներկայացուցիչ Լևոն Զ Իմաստասեր (886-912 թթ.) 

կայսեր օրոք՝ 898 թ., շուրջ 63 թ. երկրորդ անգամ մահացած Ղազա-

րոսի մասունքները գտնվել են Կիպրոսի Լառնակա քաղաքում և 

տեղափոխվել Կ. Պոլիս: 1291 թ. խաչակիրները մասունքների մի 

մասը տեղափոխել են Ֆրանսիա, Մարսել: Ղազարոսի՝ Մարսելում 

քարոզելու վերոհիշյալ ավանդությունը, հավանաբար, հենց այս 

միջադեպի արդյունքն է:  

Բայց պատմական այս տեղեկություններից և իրարամերժ ա-

վանդություններից վեր է կենարար կոչը մեր Տեր Հիսուս Քրիս-

տոսի. «Ես իսկ եմ հարություն և կյանք. ով հավատում է ինձ, 

թեպետ և մեռնի, կապրի. և ով կենդանի է ու ինձ հավատում է, 

հավիտյան չի մեռնի», որին հետևում է յուրաքանչյուրիս ուղղված 

հարցը. «Հավատո՞ւմ ես այս բանին» (Հովհ. 11:25-26):  

Մեծ Պահքի և Ավագ Շաբաթվա բաժանարար հանգրվանը Ծաղկա-

զարդի կիրակին է. այս տարի Քրիստոսի՝ Երուսաղեմ հաղթական 

մուտքը տոնախմբվեց ապրիլի 14-ին: Տոնի մասին կարող եք կարդալ 

ավետարանական հետևյալ տեղիներում. Մատթ. 21:1-11, Մարկ. 11:1-

11, Ղուկ. 19:28-40, Հովհ. 12:12-19: Տոնակատարության սկիզբը նախա-

տոնակով ազդարարվեց նախորդ օրվա երեկոյան Վարագավանքում: 

Ծաղկազարդը մանուկ-

ների օրհնության օրն է: 

Տոնական այս առիթով Տա-

վուշի թեմի կիրակնօրյա 

դպրոցների սաներից շա-

տեր մեկնեցին Մայր Աթոռ 

Սբ. Էջմիածին՝ Վեհափա-

ռի օրհնությունն ստանա-

լու և մեր Եկեղեցու բաբա-

խող սրտում տոնելու Քրիստոսի մուտքը Երուսաղեմ: Նրանց ձեռքերին 

ձիթենու շյուղեր էին, շուրթերին՝ աղոթք և օրհներգություն, սրտերում՝ 

բերկրանք: Տավուշի թեմի բազում եկեղեցի-

ներում տոնական Պատարագ մատուցվեց, 

հոգևորականներն օրհնեցին և մարդկանց 

բաժանեցին ձիթենու և ուռենու ճյուղերը, 

կատարվեց մանուկների օրհնության կարգ. 

«Ձեր զավակներին հայ եկեղեցի ուղղոր-

դելով՝ դուք վերագտնում եք իրենց, ոչ թե 

կորցնում, իրենց կյանքի վրա ավելանում է, 

ոչ թե պակասում, իրենք ոչ թե վնասվում են, 

այլ օգտվում, և այդ օգուտից դուք եք օգուտ քաղելու...»,- իր քարոզում 

ասաց Բագրատ Սրբազանը: 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ծաղկազարդ. «Եվ բազում ժողովուրդ իրենց 

զգեստները փռեցին ճանապարհի վրա, իսկ 

ուրիշներ ծառերից ճյուղեր էին կտրում ու 

սփռում ճանապարհի վրա: Առաջից և 

հետևից գնացող ժողովրդի բազմությունը 

աղաղակում էր ու ասում. «Օրհնությո՜ւն 

Դավթի Որդուն, օրհնյա՜լ է նա, որ գալիս է 

Տիրոջ անունով, օրհնությո՜ւն՝ 

բարձունքներում» (Մատթ. 21:8-9): 

Տասը կույսերի հիշատակություն. 

«…Հետո եկան մյուս կույսերն էլ ու 

ասացին. «Տե՛ր, տե՛ր, բա՛ց արա»: 

Նա պատասխան տվեց ու ասաց. 

«Ճշմարիտ եմ ասում ձեզ, որ ձեզ 

չեմ ճանաչում»: Արթո՛ւն կացեք, 

որովհետև չգիտեք ո՛չ օրը և ո՛չ էլ 

ժամը» (Մատթ. 25:11-13): 



 

 

 

 

 

 

 

 

 

                                

 

 

 

 

 

 

 

 

 

 

 

 

 

Վերջին ընթրիք. «Եվ հաց վերցնելով՝ 

գոհություն հայտնեց Աստծուն, կտրեց, 

տվեց նրանց ու ասաց. «Այս է իմ մարմի-

նը, որ շատերի համար է տրված. այս 

արեք իմ հիշատակի համար»: Նույնպես 

և բաժակը վերցրեց ընթրիքից հետո և 

ասաց. «Այս բաժակը նոր ուխտ է իմ 

արյունով՝ ձեզ համար թափված»     

(Ղուկ. 22:19-20) 

Ոտնլվա. «Դուք ինձ Վարդապետ և 

Տեր եք կոչում. և լավ եք անում, քանի 

որ իսկապես ե՛մ: Իսկ արդ, եթե ես՝ 

Տերս և Վարդապետս, լվացի ձեր 

ոտքերը, դուք էլ պարտավոր եք 

միմյանց ոտքերը լվանալ, որովհետև 

մի օրինակ տվի ձեզ, որ, ինչպես ես 

ձեզ արեցի, դուք էլ նույն ձևով անեք» 

(Հովհ. 13:13-15): 

Խավարում. «…Ծնրադրեց, աղոթում 

էր և ասում. «Հա՛յր, եթե կամենում ես, 

այս բաժակը ինձնից հեռացրո՛ւ, բայց 

ոչ թե իմ կամքը, այլ քո՛նը թող լինի»: 

Ու Նրան երկնքից երևաց մի հրեշտակ 

և ուժ էր տալիս. Նա տագնապի մեջ էր 

և ամբողջ հոգով էր աղոթում: Եվ նրա 

քրտինքը հոսում էր արյան 

կաթիլների նման» (Ղուկ. 22:42-44): 



 

 

  

 

 

 

 

 

 

 

 

 

 

 

 

 

 

 

 

 

 

   

 

Խաչելություն. «Ծակեցին ձեռքերն 

ու ոտքերն իմ, հաշվեցին բոլոր 

ոսկորներս, նրանք նայեցին ու 

տեսան ինձ: Հագուստներս 

բաժանեցին իրար մեջ և 

պատմուճանիս վրա վիճակ 

գցեցին» (Սաղ. 21.18–19): 

Թաղում. «Երբ երեկո եղավ, եկավ Հովսեփ 

անունով արիմաթիացի մի մեծահարուստ 

մարդ, որ Հիսուսին աշակերտ էլ էր: Սա 

Պիղատոսի մոտ գնալով՝ Հիսուսի մարմինը 

խնդրեց: Այն ժամանակ Պիղատոսը 

հրամայեց, որ մարմինը տրվի: Եվ Հովսեփը, 

մարմինն առնելով, պատեց մաքուր կտավով և 

դրեց նոր գերեզմանի մեջ, որ փորել էր տվել 

ժայռի մեջ» (Մատթ. 27:57-60): 

Հարություն. «Ինչո՞ւ եք ողջին մեռելնե-

րի մեջ փնտրում: Այստեղ չէ, այլ՝ 

հարյավ: Հիշե՛ք՝ ինչպես խոսեց նա ձեզ 

հետ, երբ Գալիլիայում էր. ասում էր, թե 

պետք է, որ մարդու Որդին մեղավոր 

մարդկանց ձեռքը մատնվի, խաչվի և 

երրորդ օրը հարություն առնի»: Եվ 

նրանք հիշեցին նրա խոսքերը»       

(Ղուկ. 24:5-8): 



 

Հարության ավետիս ՏաՀույսից աշխարհին.  

                  

 

 

 

 

 

 

 

 

 

 

 

 

 

 

 

 

 

 

 

 

Քրիստոս հարյավ ի մեռելոց.  

 

Այս խոսքերով ենք մենք՝ քրիստոնյաներս, որ ապրում ենք Քրիս-

տոսի Անձով, ողջունում իրար ո՛չ միայն այս առավոտ, այլև ընդհան-

րապես, մեր կյանքի յուրաքանչյուր հանգրվանում: Որովհետև այս 

հայտարարությունը սոսկ այսօրվա համար չէ. այն յուրաքանչյուր 

քրիստոնյայի գիտակցությունն է, մտածողությունն է, կենսակերպն է, 

վարքագիծն է, իր ամբողջ ապրումներն ու զգացումներն են, նաև 

դրանց արտահայտությունները: Սա ոչ միայն ողջույնի, իրար բա-

րևելու կամ ծիսական հայտարարություն անելու խորհուրդն ունի, այ-

լև հենց մեր ինքնությունն է: Եվ հենց սա է սահմանազատում ու որո-

շում, թե ով ենք մենք՝ հստակ գիծ քաշելով մեր ունեցածի և չունեցածի, 

ապրածի ու չապրածի, վարքագծի՝ լավ ու վատի, բարու և չարի, սիրո 

և ատելության միջև: 
 

https://www.facebook.com/tahuys/videos/313325609350296


 

 

 

 

 

 

 

 

 

  

 

 

 

 

 

 

 

 

 

 

 

 

 

 

«Քրիստոս հարյավ» խոսքը, հայտարարությունը ուժականություն  

բերեց աշակերտներին, նոր կյանք տվեց նրանց, այդ կյանքին նոր 

խորհուրդ հաղորդեց, անորոշությունը դարձրեց որոշակիություն, ան- 

հուսություը՝ հույս, անհավատու-

թյունը՝ հավատք, ատելությունը 

վերածեց սիրո: Սեր, որը հաճախ 

շատ խոսված ու քիչ գործված է 

մնում մեր կյանքում: Սեր, որը 

մանրադրամ չէ, այլ իրական է, 

հանձնվող, ինքն իրենը չփնտրող: 

Տեսեք, այս պատմության ամենակարևոր հատվածներից մեկը. գե-

րեզմանը հսկող զինվորները, որ իրավունք չունեին անգամ մեկ քայլ 

այն կողմ գնալու, մոտեցան ժամանակի իշխանավորներին՝ ասելով. 

«Քրիստոս հարյավ»: Նրանք էլ համոզեցին զինվորներին ստի մեջ լի-

նել. «Կգնաք,- ասացին,- և կասեք, որ աշակերտները եկան և գողա-

ցան, երբ քնած էինք»: Եվ «շատ փող տվեցին նրանց»: Երևի սա մեզ 

շատ բան կարող է հիշեցնել, եթե կտրվենք պատմությունից և գանք 

դեպի մեր իրականություն… Հիսուս փողով մատնվեց: Եվ երկրորդ 

անգամ՝ ևս առավել, շա՛տ փողով: Սա են արձանագրում Քրիստոսի 

հարության վկաները: Եվ մարդկության կյանքն այդպես էլ շարունակ-

վել է: Ուրախ եմ, որ այս զինվորներին կարող եմ համեմատության մեջ 

տեսնել մե՛ր զինվորների հետ. նրանք շատ փողով մատնեցին, բայց 

դուք չունեք այդ զգացումը, այլ, ընդհակառակը, պատրաստ եք նույ-

նիսկ ձեր կյանքը ընծայելու բոլորիս համար:  

Հարության խորհուրդը մեր մաքրության, սրբության, անմահու-

թյան և հավիտենականության մասին է: Գնացե՛ք ուրեմն և ան-

ընդհատ խոսեք Հարության մասին, և թող մեր բոլոր գործերը լինեն 

այդ լույսի ներքո: Խոսե՛ք, մի՛ ամաչեք, մի՛ թաքցրեք, այլ ազդարարե՛ք 

աշխարհին. «Քրիստոս հարյավ ի մեռելոց»: 

Քո մշուշների արշալույսներն ենք թաքուն երազում, 

Դու մեր աղոթքի բոլոր ծալքերում թաքնված գարուն, 

Դու մեր երազի մանրաթելերից հյուսված մի մեծ տուն. 

Տունը այդ հեռու, բայց մեր սրտին մոտ, Տավուշ ենք կոչում: 

 

Հույսը փնտրելով՝ դուռդ եմ գալու, որ գիրկդ տա հույս. 

Սերը փնտրելով՝ դուռդ եմ գալու, որ սիրտդ տա սեր. 

Աստծուն փնտրելով՝ քեզ եմ գտնելու 

Հավերժ զորացող հավատի նման. 

Ուժս փնտրելով՝ ձեռքդ կսեղմեմ, 

Որ դառնանք իրար հավերժ պահապան: 

 

Սրտիս զարկերը դեպ քեզ հասնելիս չեն կառավարվում, 

Դու հայրենիքի սկիզբ ու վերջ ես կարծես համարվում 

Ու քո մի վերքից մեր սիրտը հազար ակոս է դառնում. 

Տավուշը սերն է այս ահեղ դարի հավերժ, մշտարթուն: 

